
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԱՊԱՐԱՆ ՀԱՄԱՅՆՔԻ ՏԱՐԱԾՔՈՒՄ «ԱՐԱԳԱԾ» ՆԵՐԴՐՈՒՄԱՅԻՆ  ԾՐԱԳՐԻՆ ՀԱՎԱՆՈՒԹՅՈՒՆ  ՏԱԼՈՒ  ԵՎ ԾՐԱԳԻՐՆ ԻՐԱԿԱՆԱՑՆԵԼՈՒ ՆՊԱՏԱԿՈՎ «ՌԻԴ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆՆ ՀՈՂԱՄԱՍԵՐԸ ՈՒՂՂԱԿԻ ՎԱՃԱՌՔԻ ՁԵՎՈՎ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1․ Վարչապետի աշխատակազմի իրավաբանական վարչություն
	06.12.22

	
	02/16.17/40175-2022

	Նախագծի լրամշակված տարբերակի վերաբերյալ իրավաբանական վարչության կողմից ներկայացված եզրակացությունը իրացված չէ, մասնավորապես՝ նախագծի 3-րդ կետի 4-րդ ենթակետով նախատեսվում է համաձայնություն տալ Ապարան համայնքին սեփականության իրավունքով պատկանող հողամասերը ՌԻԴ» սահմանափակ պատասխանատվությամբ ընկերությանն առանց մրցույթի, վարձակալության իրավունքով տրամադրելու վերաբերյալ: Սակայն հարկ է նշել, որ ՀՀ կառավարության 2001 թվականի ապրիլի 12-ի N 286 որոշմամբ հաստատված կարգի 44-րդ կետի գ ենթակետի համաձայն՝ հողամասերը վարձակալության տրամադրվում են մրցույթով, բացառությամբ (...) ՀՀ կառավարության որոշմամբ` ՀՀ մարզպետների, Երևանի քաղաքապետի ներկայացրած դեպքերի: Մինչդեռ նախագծի փաթեթին կցված չէ մարզպետի կողմից ներկայացվող համապատասխան փաստաթուղթ, որի պարագայում գտնում ենք՝ հողամասի վարձակալության տրամադրման հիմքը խնդրահարույց է:
	Ընդունվել է։
Հարկ է նշել, որ Ապարան համայնքի ավագանին 20 մայիսի 2021 թվականի N44-Ա որոշմամբ համաձայնություն է տվել սույն ներդրումային ծրագրին և առարկություններ չեն ներկայացվել։ Միաժամանակ, առարկություններ չեն ներկայացվել նաև Արագածոտնի մարզպետարանից։ Ուստի, բարձրացված հարցն անհրաժեշտ է դիտարկել վերջիններիս կողմից ներկայացված դիրքորոշումների համատեքստում։


	2․ Վարչապետի աշխատակազմի տարածքային զարգացման և շրջակա միջավայրի հարցերի վարչություն
	06.12.22

	
	02/16.17/40175-2022

	    «Հայաստանի Հանրապետության Արագածոտնի մարզի Ապարան համայնքի տարածքում «Արագած» ներդրումային ծրագրին հավանություն տալու և ծրագիրն իրականացնելու նպատակով «Ռիդ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Վարչապետի աշխատակազմի Տարածքային զարգացման և շրջակա միջավայրի հարցերի վարչության կողմից ներկայացված եզրակացություններում բարձրացված խնդիրները լուծված չեն և շարունակում են մնալ արդիական, մասնավորապես.
     1. Հստակեցված չեն Նախագծի 3-րդ կետի 2-րդ ենթակետով ուղղակի վաճառքի ձևով օտարման առաջարկվող համայնքին սեփականության իրավունքով պատկանող 96.804 հա հողամասերի տվյալները (կադաստրային ծածկագիր, նպատակային նշանակություն, գործառնական նշանակություն և այլն): Անհրաժեշտ է հստակեցնել (միգուցե ներառված են այնպիսի հողերում, որոնք մասնավորեցման ենթակա չեն, օր.՝ գերեզմանատներ, հատուկ նշանակության հողեր և այլն):
    Հարկ է նշել, որ ուղղակի վաճառքի ձևով օտարման առաջարկվող  լրացուցիչ 45.46 հա մակերեսով հողամասերի հստակեցման անհրաժեշտությունը ևս շարունակում է արդիական մնալ:
     Վերոգրյալը նկատի ունենալով հանդերձ վերահաստատում ենք Վարչապետի աշխատակազմի Տարածքային զարգացման և շրջակա միջավայրի հարցերի վարչության կողմից ներկայացված եզրակացություններում բարձրացված խնդիրների արդիականությունը և դրանով պայմանավորված հայտնում, որ Նախագծի 14-րդ կետով ներկայացված դրույթն անհասկանալի է, քանի որ պարզ չէ, թե իրավական ի՞նչ հարց է կարգավորում:




  


   2. Խնդրահարույց է Նախագծի 10-րդ կետը, որով ՀՀ կառավարությունը համաձայնություն է տալիս Նախագծի 3-րդ կետի 1-ին, 2-րդ, 3-րդ  ենթակետերով  և 8-րդ կետով նախատեսված հողամասերի կառուցապատմանը:
     Առաջարկում ենք վերանայել:
	








Ընդունվել է ի գիտություն։
Հարցի վերաբերյալ բազմաթիվ քննարկումների արդյունքում որոշվել է, որ հաշվի առնելով, որ այս փուլում հստակեցված են ամբողջ մակերեսով հողամասերից մի մասի տվյալները, նախագծում ամրագրվել է 6-րդ կետ, ըստ որի՝ ըստ անհրաժեշտության ճշգրտվելու են համապատասխան հողամասերի կոորդինատները, ծածկագրերը, անհրաժեշտ այլ չափորոշիչները և Հայաստանի Հանրապետության կառավարության քննարկմանն է ներկայացվելու համապատասխան իրավական ակտի նախագիծ։
Ինչ վերաբերում է 14-րդ կետին, այն ամրագրվել է՝ նշելու, որ այդ կետով նշված հողամասերի մասով գործողություններ չեն կատարվելու՝ մինչև վերը նշված ճշգրտումների իրականացումը և համապատասխան պետական գրանցման աշխատանքների ավարտը։


Ընդունվել է։
Կետը հանվել է։

	3․ Արագածոտնի մարզպետարան
	16.12.22

	
	01/5.1/05460-2022

	«Հայաստանի Հանրապետության Արագածոտնի մարզի Ապարան համայնքի տարածքում «ԱՐԱԳԱԾ» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը քննարկվել է նաև ՀՀ Արագածոտնի մարզի Ապարան համայնքի ղեկավարի հետ:
Առաջարկում ենք նախագծի 3-րդ կետի 3-րդ ենթակետում «Ապարան համայնքին սեփականության իրավունքով պատկանող» բառերը փոխարինել «Ապարան համայնքի վարչական սահմաններում գտնվող» բառերով, քանի որ N3 և N5 հավելվածներով նախատեսված 11-ից 52-րդ տարածքները գտնվում են նաև Ապարան համայնքի վարչական սահմաններում ընդգրկված պետական սեփականություն հանդիսացող հողամասերի վրա:   
	Կից ներկայացվում է ՀՀ Արագածոտնի մարզի Ապարան համայնքի ղեկավարի գրությունը՝ ներկայացված որոշման նախագծի վերաբերյալ:
	Առդիր՝ 1 թերթ:


Տեղեկացնում ենք, որ 20 մայիսի 2021 թվականի N44-Ա որոշմամբ Ապարան համայնքի ավագանին տվել է իր համաձայնությունը «ՌԻԴ» սահմանափակ պատասխանատվությամբ ընկերության կողմից ներկայացված ներդրումային ծրագրին։
Ներդրումային ծրագրի վերաբերյալ դիրքորոշումն անփոփոխ է, և նախագծի և հարակից փաստաթղթերի վերջնական տարբերակի վերաբերյալ որևէ առարկություն չունենք։
	Ընդունվել է։

	4․ Կադաստրի կոմիտե
	16.12.22

	
	ՍԹ/14030-2022

	   1. Օտարվող հողամասերի ցանկից հանել համայնքային սեփականություն հանդիսացող արոտավայրերը, քանի որ ՀՀ հողային օրենսգրքի 60-րդ հոդվածի           10-րդ մասի համաձայն՝ «Արգելվում է քաղաքացիներին և իրավաբանական անձանց սեփականության իրավունքով փոխանցել պետական և համայնքային սեփականություն հանդիսացող այն հողամասերը, որոնք զբաղեցված են ընդհանուր օգտագործման արոտավայրերով, անասունների անցատեղերով, ճանապարհներով, բնական ջրհորներով, աղբյուրներով և տեղական ինքնակառավարման մարմինների որոշմամբ, այլ օբյեկտներով»:
Միաժամանակ ՀՀ էկոնոմիկայի նախարարությունը 2022 թվականի հոկտեմբերի 10-ի, ՀՀ տարածքային կառավարման և ենթակառուցվածքների նախարարությունը 2022 թվականի հոկտեմբերի 21-ի N ԳՍ/14.1/28100-2022 և ՀՀ քաղաքաշինության, տեխնիկական և հրդեհային անվտանգության տեսչական մարմինը 2022 թվականի նոյեմբերի 1-ի N ԳՍ/14.1/28100-2022 գրություններով (կցվում են) ներկայացրել են միասնական դիրքորոշում, ըստ որի՝ համայնքային սեփականություն հանսիսացող արոտավայրերը համարվում են չօտարվող տարածքներ: 
2. Հողամասերի օտարումն իրականացնել օտարման պահին գործող կադաստրային արժեքով:
Առդիր՝ 1 խտաֆայլ:
	Ընդունվել է։















 Ընդունվել է։

	5․ Քաղաքաշինության կոմիտե
	16.12.22

	
	01/11.4/13953-2022

	Դիտողություններ և առաջարկություններ չկան։
Միաժամանակ տեղեկացնում ենք, որ ՀՀ քաղաքաշինության կոմիտեն Որոշման ընդունումից հետո պատրաստակամ է իր լիազորությունների շրջանակում աջակցել ծրագրի իրականացմանը:
	Ընդունվել է։

	6․ Տարածքային կառավարման և ենթակառուցվածքների նախարարություն
	15.12.22

	
	ԳՍ/15.2/34175-2022

	  «Հայաստանի Հանրապետության Արագածոտնի մարզի Ապարան համայնքի տարածքում «ԱՐԱԳԱԾ» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը քննարկվել է ՀՀ տարածքային կառավարման և ենթակառուցվածքների նախարարությունում, ինչպես նաև ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի հետ։
  Կից Ձեզ ենք տրամադրում Նախագծի վերաբերյալ մեր դիրքորոշումները։
  Առդիր՝ էլեկտրոնային նյութ։
1․ Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Նույն հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Նշված սահմանադրական դրույթներից պարզ է դառնում, որ Կառավարությունը և Վարչապետը կարող են ընդունել այս կամ այն բովանդակությամբ նորմատիվ որոշումը միայն այն դեպքում, եթե այդպիսի բովանդակությամբ որոշում ընդունելու լիազորություն է վերապահել կա՛մ ուղղակիորեն Սահմանադրությունը, կա՛մ որևէ օրենք:
     Միաժամանակ, Սահմանադրության 146-րդ հոդվածի 4-րդ մասի հղման վերաբերյալ հայտնում ենք հետևյալը․ 
      Գործնականում բազմաթիվ են դեպքերը, երբ նախագծի նախաբանում հղում է արվում այդ դրույթին՝ այն դիտարկելով որպես լիազորող նորմ: Մինչդեռ, Սահմանադրության նշված նորմն իրականում այլ բովանդակություն ունի և ոչ մի կերպ չի կարող դիտարկվել որպես «ունիվերսալ» լիազորող նորմ:   Ելնելով վերոգրյալից՝ առաջարկում ենք խմբագրել նախագծի նախաբանում տրված հղումները։ 
2․ Միաժամանակ հայտնում ենք, որ 2022 թվականի հոկտեմբերի 14-ի թիվ ԳՍ/15.2/27575-2022 գրությամբ ներակայացված դիրքորոշումը անփոփոխ է։
	






Չի ընդունվել։
Հաշվի առնելով այն հանգամանքը, որ նախագծով նախատեսվում է հավանություն տալ ներդրումային ծրագրին, և այդ դեպքում այլ նորմատիվ իրավական ակտին հղում անելու հնարավորությունը բացակայում է, ինչպես նաև առկա են նմանատիպ Կառավարության որոշումների ընդունման նախադեպեր, որոնց նախաբանում հղում է կատարվել ՀՀ Սահմանադրության նշված հոդվածին, կարծում ենք սույն նախագծի նախաբանում առկա հղումն անհրաժեշտ է պահպանել։







Ընդունվել է ի գիտություն։

	7․ Ֆինանսների նախարարություն
	

	
	

	Սահմանված ժամկետում կարծիք չի ներկայացվել։
	

	8․ Արդարադատության նախարարություն
	16.12.22

	
	/27.3/56147-2022

	           1. «Հայաստանի Հանրապետության Արագածոտնի մարզի Ապարան համայնքի  տարածքում «Արագած» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի  (այսուհետ՝ Նախագիծ) 1-ին կետն անհրաժեշտ է խմբագրել, մասնավորապես՝ «ամառային և ձմեռային զբոսաշրջային, լեռնադահուկային, էկո-գյուղատնտեսական արտադրության կենտրոնի ստեղծման և ջրամբարի կառուցման» բառերը փոխարինել «Հայաստանի Հանրապետության Արագածոտնի մարզի Ապարան համայնքի  տարածքում» բառերով՝ նկատի ունենալով Նախագծի վերնագիրը: Նկատի ունենալով վերոշարադրյալը՝ Նախագծի Հավելված 1-ի վերնագիրը նույնպես խմբագրման կարիք ունի: 
	Չի ընդունվել։
Նախագծի վերնագիրը խմբագրվել է բովանդակային առումով չծանրաբեռնելու նպատակով՝ նշելով միայն ներդրումային ծրագրին հավանություն տալու և համապատասխան ընկերությանը հողամաս օտարելու հանգամանքները (տե՛ս Վարչապետի աշխատակազմի իրավաբանական վարչության	28.02.2022 թ. 02/16.9/5747-2022 դիրքորոշում):

	       2. Նախագծի նախաբանից անհրաժեշտ է հանել «Զբոսաշրջության և զբոսաշրջային գործունեության մասին» օրենքի 4-րդ հոդվածի 1-ին մասի 2-րդ կետին կատարված հղումը, քանի որ այն Նախագծի ընդունման համար լիազորող նորմ չի հանդիսանում:
	Ընդունվել է։

	      3. Նախագծի 3-րդ կետի 1-ին, 2-րդ, 3-րդ և 4-րդ ենթակետերում հղումներ են կատարվում Նախագծի մի շարք Հավելվածներով նախատեսված որոշակի մակերեսներով հողամասերի, որոնք պետք է օտարվեն, սակայն վկայակոչված Հավելվածներում նման տարածքներներ չկան, մասնավորապես՝ թիվ 3 հավելվածում չկան 11-ից մինչև 52-րդ տարածքների 45,46 հա հողամասերը, ինչպես նաև 5, 7 և 8 տարածքների նշված հողամասերի վերաբերյալ տվյալներ, ուստի հիշյալ կետը և Նախագծի Հավելվածներն  ամբողջությամբ անհրաժեշտ է խմբագրել՝  կոնկրետ նշելով Հավելվածները՝ օտարվող հողամասերի չափերը համապատասխանեցնելով այդ Հավելվածներում նշված չափերին:
	Չի ընդունվել։

Նախագծի N 3 հավելվածն ընդհանուր մակերեսներով բնութագրում է նախագծի մյուս հավելվածներում առավել մանրամասն ներկայացված՝ լեռնադահուկային ենթակառուցվածքային օբյեկտների տարածքը, ուստի դրա՝ առկա խմբագրությամբ տարբերակի փոփոխության անհրաժեշտությունը բացակայում է։

	      4. Նախագծի 6-րդ կետով էկոնոմիկայի նախարարին  հանձնարարվում է՝ համագործակցելով Ապարան համայնքի և Ընկերության հետ, ըստ անհրաժեշտության ճշգրտել սույն որոշման NN 4 և 5 հավելվածներով նախատեսված հողամասերի կոորդինատները, ծածկագրերը, անհրաժեշտ այլ չափորոշիչները: Այս առումով հայտնում ենք, որ պարզ չէ, թե առանց վերոհիշյալ չափորոշիչների ճշգրտման, ինչպես է կատարվելու նշված հողամասերի օտարման գործընթացը: Նկատի ունենալով վերոհիշյալը՝ գտնում ենք, որ Նախագծի 6-րդ կետը խնդրահարույց է:
	Չի ընդունվել։
Հաշվի առնելով, որ այս փուլում հստակեցված են ամբողջ մակերեսով հողամասերից մի մասի տվյալները, նախագծում ամրագրվել է 6-րդ կետ, ըստ որի՝ ըստ անհրաժեշտության ճշգրտվելու են համապատասխան հողամասերի կոորդինատները, ծածկագրերը, անհրաժեշտ այլ չափորոշիչները և Հայաստանի Հանրապետության կառավարության քննարկմանն է ներկայացվելու համապատասխան իրավական ակտի նախագիծ։ Հողամասերի հետ կապված գործողությունները կատարվելու են համապատասխան ճշգրտումների ավարտից հետո։

	      5. Ըստ Նախագծի 14-րդ կետի՝ որոշման 3-րդ կետի 2-րդ և 3-րդ ենթակետերն ուժի մեջ են մտնում նույն ենթակետերով նշված 96.8040 հա և 45.46 հա մակերեսով հողամասերի նկատմամբ իրավունքների պետական գրանցումներից հետո։ Այդ առումով պարզ չէ, թե ում և ինչ իրավունքների մասին է խոսքը՝ նկատի ունենալով, որ դրանցով նախատեսվում է հողամասերն օտարել ուղղակի վաճառքի ձևով, ուստի ենթադրվում է, որ Ընկերության սեփականության իրավունքը կարող է գրանցվել  միայն ուղղակի վաճառքից հետո: Նկատի ունենալով վերոգրյալը՝ Նախագծի հիշյալ կետն անհրաժեշտ է խմբագրել:
	Չի ընդունվել։
Հողամասերի նկատմամբ իրավունքների պետական գրանցման մասով հարկ է նշել, որ նախագծի 6-րդ կետով ամրագրված համապատասխան ճշգրտումներից, հողամասերի նշանակության փոփոխությունից հետո, կկատարվի տվյալ պահին հողամասի սեփականատիրոջ անունով գրանցումը, անշարժ գույքի գործարքը և հողամասը կտրամադրվի ներդրող ընկերությանը։

	      6. Նախագծի Հավելված 1-ով հավանության արժանացած Ծրագրի (այսուհետ՝ Ծրագիր) գլուխներն անհրաժեշտ է համարակալել՝ նկատի ունենալով  14-րդ հոդվածի 10-րդ մասի պահանջները, որոնց համաձայն՝ իրավական ակտի բաժիններն ու գլուխները համարակալվում են արաբական թվանշաններով:
	Ընդունվել է։


	      7. Ծրագրում միևնույն հասկացությունը բնորոշելիս օգտագործվում են  «ամառային և ձմեռային հանգստավայր» և «ամառձմեռային հանգստավայր», «էկո-գյուղատնտեսական» և «էկոլոգիապես մաքուր գյուղատնտեսական»,  «էկոզբոսաշրջություն» և «էկոլոգիական զբոսաշրջություն»  արտահայտությունները: Այդ առումով Ծրագիրն անհրաժեշտ է խմբագրել՝  նկատի ունենալով «Նորմատիվ իրավական ակտերի մասին» օրենքի 15-րդ հոդվածի 2-րդ մասի պահանջները, որոնց համաձայն, նույն  իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ:
	Ընդունվել է։

	     8. Ծրագրի «Շուկայական պայմաններ, որոնց շրջանակներում իրականացվում է ծրագիրը» գլխում կանխատեսումներ են կատարվում էկոզբոսաշրջության 2020 թվականի տվյալների և դրանից ակնկալվող շահույթի վերաբերյալ, որն արդեն իրականություն է դարձել ուստի  նկատի ունենալով այն հանգամանքը, որ Ծրագիրը ներկայացվել է 2022 թվականին, առաջարկում ենք հիշյալ գլուխը խմբագրել:
	Ընդունվել է։

	     9. Ծրագրում  անհրաժեշտ է հստակեցնել «մթերքի հյուրանոցային վերամշակում», «պայթուցիչ աճ» հասկացությունները, ինչպես նաև նշել «ագրոտուրիստական» հասկացության հայերեն համարժեքը:
	Ընդունվել է։

	     10. Նախագծի Հավելված 8-ի «Կողմերի պատասխանատվությունը» բաժնի 4-րդ կետով նախատեսվում է, որ եթե շինարարության թույլտվությունը ստանալուց հետո 5 (հինգ) տարվան հաջորդող 3 (երեք) տարվա ընթացքում ներդրումային ծրագիրը չի կատարվում ամբողջությամբ, Գնորդի մեղքի առկայության դեպքում, ապա վաճառողն իրավունք ունի լուծելու պայմանագիրը:
 Այս առումով գտնում ենք, որ Ծրագրում անհրաժեշտ է նախատեսել դրա իրականացմանն ուղղված առանձին աշխատանքների կատարման հստակ ժամկետներ՝ համապատասխանաբար դիտարկելով նշված ժամկետների խախտման դեպքում պատասխանատվություն սահմանելու նպատակարմարության հարցը:
	Մասամբ է ընդունվել։
Նշված դրույթները նախատեսվում է ամրագրել նախագծով նշված համապատասխան պայմանագրերում։

	9․ Արդարադատության նախարարություն
	28.12.22

	
	/27.3/58625-2022

	       1.«Հայաստանի Հանրապետության Արագածոտնի մարզի Ապարան համայնքի  տարածքում «Արագած» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման լրամշակված նախագծի  (այսուհետ՝ Նախագիծ) վերաբերյալ վերահաստատում ենք 2022 թվականի դեկտեմբերի 15-ի թիվ /27.3/56147-2022 գրությամբ Հայաստանի Հանրապետության արդարադատության նախարարության կողմից տրամադրված կարծիքը, մասնավորապես՝ 
  1)Նախագծի 3-րդ կետի 1-ին, 2-րդ, 3-րդ և 4-րդ ենթակետերում հղումներ են կատարվում Նախագծի մի շարք Հավելվածներով նախատեսված որոշակի մակերեսներով հողամասերի, որոնք պետք է օտարվեն, սակայն վկայակոչված Հավելվածներում նման տարածքներ չկան, մասնավորապես՝ թիվ 3 հավելվածում չկան 11-ից մինչև 52-րդ տարածքների 45,46 հա հողամասերը, ինչպես նաև 5, 7 և 8 տարածքների նշված հողամասերի վերաբերյալ տվյալներ, ուստի հիշյալ կետը և Նախագծի Հավելվածներն  ամբողջությամբ անհրաժեշտ է խմբագրել՝  կոնկրետ նշելով Հավելվածները՝ օտարվող հողամասերի չափերը համապատասխանեցնելով այդ Հավելվածներում նշված չափերին:
	








Չի ընդունվել։

Նախագծի N 3 հավելվածն ընդհանուր մակերեսներով բնութագրում է նախագծի մյուս հավելվածներում առավել մանրամասն ներկայացված՝ լեռնադահուկային ենթակառուցվածքային օբյեկտների տարածքը, ուստի դրա՝ առկա խմբագրությամբ տարբերակի փոփոխության անհրաժեշտությունը բացակայում է։

	2)Նախագծի 6-րդ կետով էկոնոմիկայի նախարարին հանձնարարվում է՝ համագործակցելով Ապարան համայնքի և Ընկերության հետ, ըստ անհրաժեշտության ճշգրտել սույն որոշման NN 4 և 5 հավելվածներով նախատեսված հողամասերի կոորդինատները, ծածկագրերը, անհրաժեշտ այլ չափորոշիչները: Այս առումով հայտնում ենք, որ պարզ չէ, թե առանց վերոհիշյալ չափորոշիչների ճշգրտման, ինչպես է կատարվելու նշված հողամասերի օտարման գործընթացը: Նկատի ունենալով վերոհիշյալը՝ գտնում ենք, որ Նախագծի 6-րդ կետը խնդրահարույց է:
	Չի ընդունվել։
Հաշվի առնելով, որ այս փուլում հստակեցված են ամբողջ մակերեսով հողամասերից մի մասի տվյալները, նախագծում ամրագրվել է 6-րդ կետ, ըստ որի՝ ըստ անհրաժեշտության ճշգրտվելու են համապատասխան հողամասերի կոորդինատները, ծածկագրերը, անհրաժեշտ այլ չափորոշիչները և Հայաստանի Հանրապետության կառավարության քննարկմանն է ներկայացվելու համապատասխան իրավական ակտի նախագիծ։ Հողամասերի հետ կապված գործողությունները կատարվելու են համապատասխան ճշգրտումների ավարտից հետո։

	 3) Ըստ Նախագծի 13-րդ կետի՝ որոշման 3-րդ կետի 2-րդ և 3-րդ ենթակետերն ուժի մեջ են մտնում նույն ենթակետերով նշված 96.8040 հա և 45.46 հա մակերեսով հողամասերի նկատմամբ իրավունքների պետական գրանցումներից հետո։ Այդ առումով պարզ չէ, թե ում և ինչ իրավունքների մասին է խոսքը՝ նկատի ունենալով, որ դրանցով նախատեսվում է հողամասերն օտարել ուղղակի վաճառքի ձևով, ուստի ենթադրվում է, որ Ընկերության սեփականության իրավունքը կարող է գրանցվել  միայն ուղղակի վաճառքից հետո: Նկատի ունենալով վերոգրյալը՝ Նախագծի հիշյալ կետն անհրաժեշտ է խմբագրել:
	Չի ընդունվել։
Հողամասերի նկատմամբ իրավունքների պետական գրանցման մասով հարկ է նշել, որ նախագծի 6-րդ կետով ամրագրված համապատասխան ճշգրտումներից, հողամասերի նշանակության փոփոխությունից հետո, կկատարվի տվյալ պահին հողամասի սեփականատիրոջ անունով գրանցումը, անշարժ գույքի գործարքը և հողամասը կտրամադրվի ներդրող ընկերությանը։

	 4) Նախագծի Հավելված 8-ի «Կողմերի պատասխանատվությունը» բաժնի 4-րդ կետով նախատեսվում է, որ եթե շինարարության թույլտվությունը ստանալուց հետո 5 (հինգ) տարվան հաջորդող 3 (երեք) տարվա ընթացքում ներդրումային ծրագիրը չի կատարվում ամբողջությամբ, Գնորդի մեղքի առկայության դեպքում, ապա վաճառողն իրավունք ունի լուծելու պայմանագիրը: Այս առումով գտնում ենք, որ Ծրագրում անհրաժեշտ է հստակեցնել դրա իրականացմանն ուղղված աշխատանքների կատարման ժամկետները, քանի որ դրանց ամբողջությամբ չկատարումը պայմանագրի լուծման հիմք է հանդիսանում:
	Մասամբ է ընդունվել։
Նշված դրույթները նախատեսվում է ամրագրել նախագծով նշված համապատասխան պայմանագրերում։

	10․ Տարածքային կառավարման և ենթակառուցվածքների նախարարություն
	16.02.23

	
	ԳՍ/27.3/4702-2023

	Հաշվի առնելով «Հայաստանի Հանրապետության Արագածոտնի մարզի Ապարան համայնքի տարածքում «ԱՐԱԳԱԾ» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) ծավալուն լինելը և Նախագծին առնչվող փաստաթղթերի լրացուցիչ ուսումնասիրության անհրաժեշտությունը, ինչպես նաև այն, որ Նախագիծը քննարկվելու է ՀՀ տարածքային կառավարման և ենթակառուցվածքների նախարարության ենթակա մարմինների հետ, խնդրում ենք գրության կատարման ժամկետը երկարաձգել 5 (հինգ) օրով:
	Ընդունվել է ի գիտություն։

	11․ Կադաստրի կոմիտե
	17.02.23

	
	ՍԹ/1932-2023

	[bookmark: _Hlk127815040]   1. Նախագծի 3-րդ կետի 1-ին ենթակետի 2-րդ պարբերությունը խմբագրել սույն թվականի փետրվարի 9-ին տեղի ունեցած քննարկման արդյունքներին համապատասխան, այն է՝ արոտավայրերի նպատակային նշանակությունը կարող է փոխվել բացառապես միկրոռեգիոնալ մակարդակի համակցված տարածական պլանավորման փաստաթղթերում համապատասխան փոփոխություն կատարելուց հետո։
	Ընդունվել է։

	[bookmark: _Hlk127814025]   2. Նախագծի 5-րդ կետի 2-րդ ենթակետում «դեպքում՝» բառից հետո լրացնել                      «3 տարին լրանալուն հաջորդող 10 աշխատանքային օրվա ընթացքում» բառերը, քանի որ Նախագծում չի նշվում հողամասերը ներդրողի մեղքով 3 տարվա ընթացքում նպատակային չօգտագործելու դեպքում սույն որոշումը ուժը կորցրած ճանաչելու համար ինչ ժամկետում է ներկայացվում ՀՀ կառավարություն։
	Ընդունվել է։

	3. Նախագծի N 8 հավելվածի 9-րդ կետում «տասը մլրդ» բառերը փոխարինել «քսան մլրդ» բառերով։
	Ընդունվել է։

	[bookmark: _Hlk127815120]4. Նախագծում սահմանել վարձակալության պայմանագիրը «Գույքի նկատմամբ իրավունքների պետական գրանցման մասին» ՀՀ օրենքի 35-րդ հոդվածի դրույթների համաձայն միակողմանի լուծելու  պարտադիր  պայման։
	Ընդունվել է։

	   5. Նախագծի N 2 հավելվածում ներկայացված աղյուսակի «Ա», «Բ», «Գ», «Դ», «Ե» տողերում նշված հողամասերի մակերեսների գումարը կազմում է 4.489.00 հա, սակայն նշված աղյուսակի «Ընդամենը» տողում, ինչպես նաև Նախագծում նշվել է 4.489.01 հա։ 
   Առաջարկում ենք վերանայել «Ա», «Բ», «Գ», «Դ», «Ե» տողերում նշված հողամասերի մակերեսների չափերը։
	Ընդունվել է։

	   6. Նախագծի N 7 հավելվածում ներկայացված «Արագածոտնի մարզի Վարդենուտ և Արագած բնակավայրերի հողատարածքները, որոնց նկատմամբ ճանաչվելու է հանրության գերակա շահ՝ Ծրագրի իրականացման նպատակով ցանկի                   Տարածք 1-ում նշված՝
   1) 02-102-0103-0036 կադաստրային ծածկագրով հողամասը, ըստ կադաստրային քարտեզի, հանդիսանում է համայնքային սեփականության գյուղատնտեսական նշանակության այլ հող, սակայն ցանկում նշված է որպես քաղաքացու սեփականություն հանդիսացող գյուղատնտեսական նշանակության խոտհարք,
   2) 02-102-0103-0048 կադաստրային ծածկագրով հողամասը ցանկում նշված է որպես քաղաքացու սեփականություն, սակայն ըստ կադաստրային քարտեզի, այն համայնքային սեփականություն է,
   3) 02-102-0108-0015 կադաստրային ծածկագրով հողամասի մակերեսը ցանկում նշվել է 0,4601 հա, սակայն անշարժ գույքի նկատմամբ իրավունքների պետական գրանցման N 25012023-02-0009 վկայականում նշված է 0.6809 հա։
	Ընդունվել է։

	   7.  Նախագծի N 5 հավելվածում ներկայացված 11-ից 52-րդ տարածքների մեծ մասը ամբողջությամբ կամ մասնակի համադրվում է համայնքային սեփականություն հանդիսացող արոտավայրերի հետ։ 
   Կից ցանկով ներկայացնում ենք վերլուծության արդյունքը։
   Առդիր՝ 2 էջ:
Ցանկ
Նախագծի N 5 հավելվածում ներկայացված 11-ից 52-րդ տարածքների համայնքային սեփականություն հանդիսացող արոտավայրերի հետ համադրման

	Տարածքի համարը
	Բնակավայրը
	Ծանոթություն

	11
	Շենավան
	համադրում

	12
	Շենավան
	համադրում

	13
	Շենավան
	համադրում

	14
	Վարդենուտ
	համադրում

	15
	Շենավան
	համադրում

	16
	Շենավան
	մասնակի համադրում

	17
	Վարդենուտ
	համադրում

	18
	Վարդենուտ
	համադրում

	19
	Վարդենուտ
	համադրում

	20
	Վարդենուտ
	համադրում

	21
	Վարդենուտ
	համադրում

	22
	Արա
	համադրում

	23
	Վարդենուտ
	համադրում

	24
	Արա
	մասնակի համադրում

	25
	Արա
	համադրում

	26
	Վարդենուտ
	մասնակի համադրում

	27
	Վարդենուտ
	համադրում

	28
	Վարդենուտ
	համադրում

	29
	Վարդենուտ
	համադրում

	30
	Շենավան
	չի համադրվում

	31
	Վարդենուտ
	չի համադրվում

	32
	Վարդենուտ
	համադրում

	33
	Արա
	համադրում

	34
	Արա
	համադրում

	35
	Արա
	մասնակի համադրում

	36
	Արա
	մասնակի համադրում

	37
	Արա
	համադրում

	38
	Արա
	համադրում

	39
	Արա
	համադրում

	40
	Արա
	համադրում

	41
	Արա
	համադրում

	42
	Արա
	մասնակի համադրում

	43
	Արա
	համադրում

	44
	Արա
	չի համադրվում

	45
	Արա
	չի համադրվում

	46
	Արա
	համադրում

	47
	Վարդենուտ
	համադրում

	48
	Արա
	համադրում

	49
	Վարդենուտ
	չի համադրվում

	50
	Վարդենուտ
	համադրում

	51
	Վարդենուտ
	մասնակի     համադրում

	52
	Շենավան
	չի համադրվում



	Ընդունվել է։
7-րդ կետով նախատեսվել է կոորդինատների ճշգրտումից հետո փոփոխել նաև նպատակային նշանակությունը։

	12․ Արդարադատության նախարարություն
	17.02.23

	
	/27.3/8138-2023

	1.«Հայաստանի Հանրապետության Արագածոտնի մարզի Ապարան համայնքի  տարածքում «Արագած» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» Հայաստանի Հանրապետության կառավարության որոշման նախագծի  (այսուհետ՝ Նախագիծ) 2-րդ կետն անհրաժեշտ է խմբագրել, մասնավորապես՝ պարզ չէ, թե ինչ պետք է հասկանալ «հողամասերի առաջին ձեռքբերում» ասելով:
	Ընդունվել է։

	      2. Նախագծի 3-րդ կետի 1-ին ենթակետից հետո առկա է չհամարակալված պարբերություն, ուստի հիշյալ կետի համարակալումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին, որոնց համաձայն՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:
	Ընդունվել է։

	       3.Նախագծի 3-րդ կետի 1-ին, 2-րդ, 3-րդ և 4-րդ ենթակետերում հղումներ են կատարվում Նախագծի մի շարք Հավելվածներով նախատեսված որոշակի մակերեսներով հողամասերի, որոնք պետք է օտարվեն, սակայն վկայակոչված Հավելվածներում նման տարածքներ չկան, մասնավորապես՝ թիվ 3 հավելվածում չկան 11-ից մինչև 52-րդ տարածքների 45,46 հա հողամասերը, ինչպես նաև 5, 7 և 8 տարածքների նշված հողամասերի վերաբերյալ տվյալներ, ուստի հիշյալ կետը և Նախագծի Հավելվածներն  ամբողջությամբ անհրաժեշտ է խմբագրել՝  կոնկրետ նշելով Հավելվածները՝ օտարվող հողամասերի չափերը համապատասխանեցնելով այդ Հավելվածներում նշված չափերին:
	Չի ընդունվել։

Նախագծի N 3 հավելվածն ընդհանուր մակերեսներով բնութագրում է նախագծի մյուս հավելվածներում առավել մանրամասն ներկայացված՝ լեռնադահուկային ենթակառուցվածքային օբյեկտների տարածքը, ուստի դրա՝ առկա խմբագրությամբ տարբերակի փոփոխության անհրաժեշտությունը բացակայում է։

	  4. Նախագծի 3-րդ կետի 4-րդ ենթակետով նախատեսվում է Ապարան համայնքի տարածքում N3 և N5 հավելվածներով նախատեսված 5, 7 և 8 տարածքների՝ մինչև 3643.12 հա ընդհանուր մակերեսով հողամասերից համայնքային սեփականություն հանդիսացող հողամասերը՝ 25 տարի ժամկետով, իսկ պետական սեփականություն հանդիսացող հողամասերը՝ 10 տարի ժամկետով, Ծրագրի իրականացման նպատակով, Ընկերությանը տրամադրել առանց մրցույթի, վարձակալության իրավունքով, և Ընկերության հետ կնքել համապատասխան պայմանագիր, իսկ հիշյալ ենթակետի ա. պարբերության համաձայն՝  սահմանված ժամկետում Ծրագիրն ամբողջությամբ չավարտելու դեպքում վարձավճարը սահմանվում է տարեկան 500 միլիոն դրամ հաշվարկով՝ մինչև Ծրագրի ամբողջական ավարտման պահը։ Միևնույն ժամանակ Նախագծի 5-րդ կետի 2-րդ ենթակետով նախատեսվում է, որ Նախագծի 3-րդ կետում նշված հողամասերը Ներդրողի մեղքով 3 (երեք) տարվա ընթացքում նպատակային նշանակությամբ չօգտագործվելու դեպքում` սահմանված կարգով Հայաստանի Հանրապետության կառավարությանը ներկայացնել առաջարկություն սույն որոշումն ուժը կորցրած ճանաչելու վերաբերյալ՝ լուծելով սույն որոշման 3-րդ կետի 4-րդ ենթակետով և սույն կետի 1-ին ենթակետով նշված՝ Ընկերության հետ կնքված պայմանագրերը՝ դրանց համաձայն ապահովելով հողամասերի վերադարձը Ապարան համայնքին։ Այս առումով հայտնում ենք, որ հիշյալ կետի դրույթների միջև առկա է հակասություն, քանի որ մի դեպքում նախատեսվում է, որ վարձակալության պայմանագրերը կնքվելու են 25 և 10 տարի ժամկետներով, Ծրագրի իրականացման տևողությունը սահմանվում է ութ տարի, սակայն միևնույն ժամանակ նախատեսվում է երեք տարվա ընթացքում նշված հողամասերը նպատակային նշանակությամբ չօգտագործելու դեպքում՝ պայմանագրի լուծման պարտավորություն: Այս կապակցությամբ հարկ է նկատի ունենալ Հայաստանի Հանրապետության հողային օրենսգրքի 102-րդ հոդվածի 1-ին մասի 5-րդ կետով նախատեսված կարգավորումը, համաձայն որի՝ հողամասի նկատմամբ իրավունքների հարկադիր կարգով դատական կարգով դադարեցման հիմք է՝ կառուցապատման համար տրամադրված հողամասը կամ դրա մասը երեք տարվա ընթացքում չօգտագործելը, եթե պայմանագրով նախատեսված չեն շինարարության ավարտի ավելի երկարատև ժամկետներ, իսկ տվյալ դեպքում ըստ Նախագծի 2-րդ կետի՝ Ծրագրի իրականացման ժամկետը նախատեսված է ութ տարի:
	Ընդունվել է։

	5.Նախագծի 7-րդ կետով ՀՀ Էկոնոմիկայի նախարարին հանձնարարվում է համագործակցելով Ապարան համայնքի և Ընկերության հետ, ըստ անհրաժեշտության ճշգրտել սույն որոշման NN 4 և 5 հավելվածներով նախատեսված հողամասերի կոորդինատները, ծածկագրերը, անհրաժեշտ այլ չափորոշիչները և Հայաստանի Հանրապետության օրենսդրության պահանջի դեպքում դիմել Հայաստանի Հանրապետության կառավարությանը՝ ներկայացնելով քննարկման  համապատասխան իրավական ակտի նախագիծ։ Նշված դրույթն ունի խմբագրման կարիք, քանի որ պարզ չէ ինչ օրենսդրության պահանջի մասին է խոսքը, իսկ դրա առկայության դեպքում համապատասխան պահանջը պետք է իմպերատիվ ձևով արտացոլված լինի սույն Նախագծում:
	Ընդունվել է։

	     6. Ըստ Նախագծի 14-րդ կետի՝ որոշման 3-րդ կետի 2-րդ և 3-րդ ենթակետերն ուժի մեջ են մտնում նույն ենթակետերով նշված 96.8040 հա և 45.46 հա մակերեսով հողամասերի նկատմամբ իրավունքների պետական գրանցումներից հետո։ Այդ առումով պարզ չէ, թե ում և ինչ իրավունքների մասին է խոսքը՝ նկատի ունենալով, որ դրանցով նախատեսվում է հողամասերն օտարել ուղղակի վաճառքի ձևով, ուստի ենթադրվում է, որ Ընկերության սեփականության իրավունքը կարող է գրանցվել  միայն ուղղակի վաճառքից հետո: Նկատի ունենալով վերոգրյալը՝ Նախագծի հիշյալ կետն անհրաժեշտ է խմբագրել:
	Ընդունվել է։


	     7. Նախագծի Հավելված 8-ի «Կողմերի պարտավորություննեը» բաժնի՝
      1) 10-րդ կետում հստակեցման կարիք ունի «համապատասխան այլ տեղեկատվություն» արտահայտությունը.
      2) 11-րդ կետում «ոչ 5-րդ կետով նախատեսված դեպքով» բառերն առաջարկում ենք փոխարինել «այլ հիմքով» բառերով: Բացի այդ հիշյալ կետում նախատեսվում է, որ Վաճառողի կողմից այլ հիմքով պայմանագրի լուծման դեպքում Վաճառողը վերադարձնում է Գնորդի կողմից փաստացի կատարված և Վաճառողի կողմից հաստատված ներդրումը Գնորդին փոխադարձ համաձայնությամբ  հաստատված սկզբունքով, իսկ 13-րդ կետի համաձայն՝ Գնորդը պարտավոր է, իր մեղքի առկայության  դեպքում, Ծրագիրը չիրականացնելու պարագայում Գույքը վերադարձնել Վաճառողին, ինչպես նաև  անհրաժեշտության դեպքում փոխհատուցելով Գույքի նախնական վիճակին վերականգնման աշխատանքների իրականացման համար անհրաժեշտ ծախսերը կողմերի փոխհամաձայնեցված սկզբունքով, որից հետո Վաճառողը պետք է վերադարձնի Գույքի համար վճարված գումարը։ Այս առումով գտնում ենք, որ վերոհիշյալ կետերի դրույթները վերանայման կարիք ունեն:
     3) 12-րդ կետով նախատեսվում է, որ գույքը գրավադրված ժամանակահատվածում   Գնորդի կողմից չի կարող օտարվել, իսկ հետագայում այն կարող է օտարվել պայմանագրային պարտավորությունները կատարված լինելու փաստը հավաստված լինելու կամ պայմանագրային պարտավորությունները նոր գնորդին հանձնելու   դեպքում։ Այս առումով հիշյալ ձևակերպումն անհրաժեշտ է վերանայել՝ նկատի ունենալով Հայաստանի Հանրապետության քաղաքացիական օրենսգրքի 6-րդ և 7-րդ բաժինների պահանջները.
     4) 14-րդ կետն անհրաժեշտ է խմբագրել, մասնավորապես՝ «պայմաններով» բառն առաջարկում ենք փոխարինել «դեպքում» բառով.
     5)15-րդ կետում «օրենսդրությամբ» բառն անհրաժեշտ է փոխարինել «օրենքով» բառով:
	
Ընդունվել է։


Ընդունվել է մասնակի։


















Ընդունվել է։

Ընդունվել է։

	13․ Արագածոտնի մարզպետարան
	17.02.23

	
	01/5.1/00761-2023

	«Հայաստանի Հանրապետության Արագածոտնի մարզի Ապարան համայնքի տարածքում «ԱՐԱԳԱԾ» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը քննարկվել է նաև ՀՀ Արագածոտնի մարզի Ապարան համայնքի ղեկավարի հետ:
ՀՀ Արագածոտնի մարզպետարանը ներկայացված նախագծի վերաբերյալ առարկություններ չունի: Կից ներկայացվում է նաև Ապարան համայնքի ղեկավարի կողմից ներկայացված դիրքորոշումը` նախագծի վերաբերյալ:
	Առդիր՝ 1 թերթ:
Ապարանի համայնքապետարանի դիրքորոշումն անփոփոխ է, և կրկին տալիս ենք մեր հավանությունը։
	Ընդունվել է։

	14․ Ֆինանսների նախարարություն
	17.02.23

	
	01/29/2604-2023

	Նախագծի վերաբերյալ ՀՀ ֆինանսների նախարարության դիրքորոշումը ներկայացվել ս.թ. հունվարի 16-ի № 01/17/15488-2022 գրությամբ, սակայն նշված դիտարկումները ներառված չեն Նախագծի լրամշակված տարբերակում, ինչպես նաև նոր ամփոփաթերթում։ 
Վերահաստատելով նախկինում ներկայացված դիտարկումները, հայտնում ենք հետևյալը.
Համաձայն ներկայացված Նախագծի 3-րդ կետի 1-ին, 2-րդ ենթակետերի՝ Ապարան համայնքին սեփականության իրավունքով պատկանող NN 4, 5, 6 հավելվածներով նախատեսված 136.4374 հա հողամասերը և 3-րդ ենթակետի՝ NN 3, 5 հավելվածներով նախատեսված 11-ից մինչև 52-րդ տարածքների 45.46 հա մակերեսով հողամասերը Ծրագրի իրականացման նպատակով նախատեսվում է ուղղակի վաճառքի ձևով օտարել Ընկերությանը, ինչի կապակցությամբ հայտնում ենք, որ նմանատիպ ծրագրերի իրականացման նպատակով համայնքային սեփականություն հանդիսացող հողատարածքների օտարումը նպատակահարմար է իրականացնել շուկայական գնի որոշման լավագույն տարբերակով՝ մրցութային ընթացակարգով։
Նախագծի 9-րդ կետով նախատեսվում է «վեցամսյա ժամկետում ապահովել 259.6416 հա մակերեսով հողամասերից քաղաքացիներին և իրավաբանական անձանց սեփականության իրավունքով պատկանող Ապարան համայնքի Վարդենուտ գյուղի 110.8434 հա և Ապարան համայնքի Արագած գյուղի 2.1793 հա հողամասերի նկատմամբ Հայաստանի Հանրապետության օրենսդրությամբ սահմանված կարգով հանրության գերակա շահ ճանաչելու գործընթացը»: Հարկ է նշել, որ պարզ չէ, թե ով է հանդիսանալու գերակա հանրային շահ ճանաչվող տարածքների ձեռքբերող` Հայաստանի Հանրապետությունը, թե՞ ներդրող կազմակերպությունը: Եթե ձեռքբերողը հանդիսանալու է Հայաստանի Հանրապետությունը, ապա այն պետության համար առաջացնում է լրացուցիչ ֆինանսական պարտավորություն։
Նախագծին կից ներկայացված ներդրումային ծրագրում (այսուհետ՝ Ծրագիր) նշված է, որ «Ավանի տեղակայման համար ենթադրվում է 244 հա հողատարածքի ձեռքբերում՝ 1 ք.մ.-ի համար 200 դրամ արժեքով (շուկայի վերլուծության ադրյունք): Այդ կապակցությամբ հայտնում ենք, որ անհրաժեշտ է ներկայացնել իրականացված վերլուծության մասին մանրամասն տեղեկատվություն՝ ներառելով իրականացված վերլուծության մեթոդաբանությունը, ժամանակահատվածը, կիրառված մոտեցումները և ստացված արդյունքները:
















«Ծրագրով նախատեսված տարածքներից դուրս անհրաժեշտ ենթակառուցվածքների կառուցում» մասում նշված է, որ պետության աջակցությունը պահանջող ենթակառուցվածքներն են մինչև Ծրագրով նախատեսված գոտի էլեկտրամատակարարում՝ 4.5 Մվտ, գազամատակարարում՝ 2900 խոր.մ, ավտոճանապարհ՝ 3.115 կմ: Այդ կապակցությամբ հայտնում ենք, որ ներկայացված չեն նշված գործողությունների իրականացման հիմնավորումները, գնահատված չեն պետության կողմից անհրաժեշտ միջոցների չափը և ազդեցությունը պետական բյուջեի վրա, ինչպես նաև նշված աջակցության ֆինանսավորման աղբյուրները:












Առաջարկում ենք հստակեցնել իրականացվելիք ներդրումների ժամանակացույցը՝ ըստ յուրաքանչյուր տարի նախատեսվող գործողությունների, դրանց ֆինանսական գնահատականների և վերջիններիս նկատմամբ նախատեսվող մոնիթորինգի մեխանիզմների:
Հաշվի առնելով վերոգրյալը՝ առաջարկում ենք Նախագծի վերաբերյալ հետագա քննարկումներն իրականացնել վերոնշյալ դիտարկումների արդյունքում վերախմբագրված նախագծի առկայության պայմաններում:
	Ընդունվել է ի գիտություն։
Հողամասերի վաճառքը նախատեսվում է իրականացնել կադաստրային արժեքով, որը ներկայումս հանդիսանում է շուկայականին մոտարկված արժեք։ 













Ընդունվել է ի գիտություն։
Գերակա շահ ճանաչելու մասին նախագիծը ներկայացվելու է լրացուցիչ, որտեղ և սահմանված կլինի ձեռքբերողը։ Հարկ է նշել, որ ձեռքբերող հանդիսանալու է Ընկերությունը, հետևաբար, պետական բյուջեում նշված մասով լրացուցիչ ծախսեր չեն նախատեսվում։ 



Ընդունվել է ի գիտություն։
Հայտնում ենք, որ շուկայի վերլուծությունը և ուսումնասիրությունն իրականացվել է ներդրող ընկերության կողմից ծրագրի մշակման փուլում, որպեսզի հնարավոր լինի գնահատել կատարվելիք ներդրումները։ Սակայն, ծրագրում նշված 200 դրամ արժեքը չի ենթադրում, որ ներդրողը հողատարածքները ձեռք է բերելու այդ գնով, այլ նախագծով նախատեսվում է, որ այն հողամասերը, որոնք տրվելու են ուղղակի վաճառքի ձևով, պետք է գանձվեն օտարման պահին գործող կադաստրային արժեքները, որոնք մոտարկված են շուկայական արժեքին, իսկ գերակա շահ ճանաչվող տարածքները՝ համաձայն օրենքի, որոշումն ընդունվելուց հետո պետք է գնահատվեն շուկայական արժեքով և այդ արժեքին գումարած 15 տոկոս արժեքով ձեռք բերվեն ներդրողի կողմից։ Դա ենթադրում է, որ նշված արժեքները կարող են լինել տարբեր 200 դրամից, որը հանդիսանում է ընդամենը ծրագրի մշակման համար անհրաժեշտ ցուցանիշ։

Ընդունվել է։
Նախագծով նախատեսվել է, որ Կառավարությունն այդ ենթակառուցվածքների կառուցումը կիրականացնի Կառավարության 2022 թվականի օգոստոսի 24-ի N1343-Ն որոշմամբ հաստատված կարգին համապատասխան, իսկ նշված կարգը ենթադրում է, որ ընկերությունն աջակցություն ստանալու նպատակով պետք է դիմի լիազոր մարմնին՝ ներկայացնելով ենթակառուցվածքի համար մանրամասն հաշվարկների նախագծերով հայտ, որի արդյունքում Կառավարությունը ենթակառուցվածքի կառուցման համար կարող է ընդունել որոշում։ Հարկ է նշել, որ բոլոր ենթակառուցվածքների կառուցման համար պետության կողմից տրվող աջակցությունը չի կարող գերազանցել ընկերության կողմից իրականացվող ընդհանուր ներդրումների 20 տոկոսը։ 

Ընդունվել է։
Աշխատանքների կատարման ժամանակացույցը պետք է սահմանվի համայնքի հետ կնքվելիք պայմանագրով, սակայն Նախագծով և Հավելված 8-ով սահմանվել են պայմանագրում առկա պարտադիր պայմանները, որոնք ծրագրի իրականացման ընթացակարգի մասով սահմանում են մասնավորապես, որ ընկերությունը պետք է 7 տարում իրականացնի ծրագիրն ամբողջությամբ, այն է՝ կառուցի ջրամբար, 300 հյուրատուն ֆերմերային տնտեսություններով և լեռնադահուկային համալիրի ենթակառուցվածք՝ իրականացնելով 190 մլն դոլարին համարժեք ներդրում։ Ընդ որում, առաջին 4 տարում պետք է իրականացնի 20 մլրդ դրամ ներդրում կամ վճարի տուգանք այդ ժամանակահատվածում չիրականացված ներդրումների չափով կամ ուղղակի վաճառքով տրամադրված հողամասերը վերադարձնի համայնքին։ Իսկ 7-րդ տարուց հետո ծրագիրն ամբողջությամբ չիրականացնելու դեպքում յուրաքանչյուր տարի վճարում է տուգանք 500 մլն դրամ։ Ինչ վերաբերում է մոնիթորինգին, այն իրականացվելու է միջազգային Big 4 ցանկում ներառված անկախ աուդիտորական կազմակերպության կողմից հաստատված հաշվետվությունների հիման վրա, իսկ հաշվետվությունները պետք է ներառեն ինչպես կատարված ծախսերի, այնպես էլ կատարված փաստացի աշխատանքների մասով տեղեկատվություն։

	15․ Քաղաքաշինության կոմիտե
	17.02.23

	
	01/11.4/1947-2023

	Նախագծի վերաբերյալ ՀՀ քաղաքաշինության կոմիտեն դիտողություններ ու առաջարկություններ չունի։
ՀՀ քաղաքաշինության կոմիտեի պատվերով ՀՀ պետական բյուջեով մշակված ՀՀ Արագածոտնի մարզի Արագածոտն-1 միկրոռեգիոնալ մակարդակի համակցված տարածական պլանավորման փաստաթղթում ներառվել են ՀՀ կառավարության որոշման մեջ ընդգրկված Վարդենուտ, Արագած, Արայի և Շենավան բնակավայրերի այն տարածքները, որոնք առաջարկվել են «ՌԻԴ» սահմանափակ պատասխանատվությամբ ընկերության կողմից:
Միաժամանակ տեղեկացնում ենք, որ ՀՀ քաղաքաշինության կոմիտեն Որոշման ընդունումից հետո պատրաստակամ է իր լիազորությունների շրջանակում աջակցել ծրագրի իրականացմանը:
	Ընդունվել է։

	16․ Տարածքային կառավարման և ենթակառուցվածքների նախարար
	

	
	

	ՀՀ տարածքային կառավարման և ենթակառուցվածքների նախարարությունը (այսուհետ՝ Նախարարություն) ուսումնասիրելով «Հայաստանի Հանրապետության Արագածոտնի մարզի Ապարան համայնքի տարածքում «ԱՐԱԳԱԾ» ներդրումային ծրագրին հավանություն տալու և ծրագիրն իրականացնելու նպատակով «ՌԻԴ» սահմանափակ պատասխանատվությամբ ընկերությանը հողամասերն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը (այսուհետ՝ Նախագիծ), հայտնում է հետևյալը.
1.	Նախագծի 1-ին հավելվածով նախատեսված  «ՌԻԴ» սահմանափակ պատասխանատվությամբ ընկերության կողմից ներկայացված՝ ամառային և ձմեռային զբոսաշրջային, լեռնադահուկային, էկո-գյուղատնտեսական արտադրության կենտրոնի ստեղծման և ջրամբարի կառուցման «Արագած» ներդրումային  ծրագրի (այսուհետ՝ Ծրագիր)՝ 7-րդ գլխի 1-ին պարբերության մեջ նշվում է, որ նախատեսվում է կառուցել 3․115կմ երկարությամբ ավտոմոբիլային ճանապարհ, որը միանալու է Մ-3, Թուրքիայի Հանրապետության սահման - Մարգարա - Վանաձոր - Տաշիր - Վրաստանի սահման ավտոմոբիլային ճանապարհին։ Մինչդեռ, Ծրագրի 5-րդ գլխի ներդրումային ծախսերի ճանապարհների կառուցման աղյուսակով նախատեսվում է իրականացնել «Խճուղուն միացնող 2180մ և դեպի Արագած գյուղ 800 մետր ճանապարհների կառուցումը (ընդհանուր 2980 մետր)։ Պարզաբանման կարիք ունի, թե ինչով է պայմանավորված նշված ցուցանիշների անհամապատասխանությունը։ Միաժամանակ առաջարկում ենք Նախագծին կցել նաև կառուցվող ճանապարհների ծրագիծը:
2.	ՀՀ կառավարության 13.02.2014թ. թիվ 265-Ն որոշման հավելվածով Ծրագրով նախատեսվող Արագած, Շենավան, Արայի, Վարդենուտ բնակավայրերով անցնում են մարզային (տեղական) նշանակության Տ-1-46,  /Մ-3/ (Քուչակ) - Արագած - Շենավան - /Մ-3/ 8.5 կմ, Տ-1-47, Շենավան - Վարդենուտ 2․5 կմ և Տ-1-48, Արագած (Տ-1-46) - Վարդենուտ - Արայի - /Մ-3/ 5․5կմ երկարությամբ ճանապարհները, որոնցից երկուսը միանում են Մ-3 միջպետական նշանակության ճանապարհին։ Ուստի առաջարկում ենք դիտարկել նոր կառուցվող ճանապարհների փոխարեն գործող ճանապարհների վերակառուցման նպատակահարմարության հարցը:
3.	Հաշվի առնելով, որ տվյալ Կենտրոնի կառուցման արդյունքում երթևեկության մասնակիցների համար այն դառնալու է ձգողականության օբյեկտ, հետևաբար զգալիորեն բարձրանալու է դեպի թաղամասը երթևեկող մարդատար և բեռնատար տրանսպորտային միջոցների երթևեկության ինտենսիվությունը, ուստի ճանապարհային երթևեկության անվտանգության և շահագործման պայմանների պահպանման, ճանապարհատրանսպորտային պատահարներից խուսափելու նպատակով անհրաժեշտ է Ծրագրում ներկայացնել  տրանսպորտային հոսքերի ինտենսիվության (միավոր/օր) ու կազմի,  հետիոտնային հոսքերի ինտենսիվության (մարդ/օր), դրանց շարժման ուղղությունների վերաբերյալ առկա վիճակի վերլուծությունը, ինչպես նաև  Կենտրոնի կառուցման արդյունքում նշված ցուցանիշների փոփոխության  դինամիկան՝ հաշվի առնելով դեպի Կենտրոն տրանսպորտային միջոցների մուտքերն ու ելքերը։ Նշված առաջարկությունը պայմանավորված է Ծրագրի իրականացման արդյունքում ճանապարհային ոլորտի հեռանկարային զարգացման ծրագրում վերոհիշյալ ճանապարհներին բարելավումներ իրականացնելու միջոցառումներ նախատեսելու անհրաժեշտությամբ:
Նախարարությունը Նախագծի վերաբերյալ կարծիք ստանալու համար գրությամբ դիմել է Ջրային կոմիտեին: Վերջինս պատասխան գրությամբ (կցվում է) հայտնել է, որ Նախագիծն ուղարկել է «Ջրառ» ՓԲԸ-ին և «Արագածոտն» ՋՕԸ-ին՝ լրացուցիչ ուսումնասիրության ու ստացել է վերջիններիս առաջարկությունները (գրությունները կցվում են):
Միևնույն ժամանակ Ջրային կոմիտեն հայտնել է, որ ևս համակարծիք է «Ջրառ» ՓԲԸ-ի և «Արագածոտն» ՋՕԸ-ի կողմից ներկայացված առաջարկությունների հետ: 
Բացի վերոնշյաը՝ Ջրային կոմիտեն տեղեկացրել է, որ լրացուցիչ ուսումնասիրության նպատակով Նախագիծն ուղարկվել է նաև «Վեոլիա Ջուր» ՓԲԸ-ին, որի դիրքորոշումը ստանալուց և ամփոփելուց հետո կտեղեկացվի լրացուցիչ։
Նախագիծը քննարկվել է նաև «Գազպրոմ Արմենիա» և «Հայաստանի էլեկտրական ցանցեր» ՓԲԸ-ների հետ (գրությունները կցվում են), մասնավորապես.
«Գազպրոմ Արմենիա» ՓԲԸ-ի տեղեկացմամբ, տվյալ տարածաշրջանում առկա չեն պահանջվող հզորությունն (ժամային ծախսը) ապահովող գազատարներ, ուստի, «ԱՐԱԳԱԾ» ներդրումային ծրագրի իրականացման համար անհրաժեշտ 2900 մ³ ժամային ծախսով անխափան և հուսալի գազամատակարարումը հնարավոր է իրականացնել Սպիտակի ԳԲԿ-ն սնող Dպ250 կամ Չարենցավան ԳԲԿ-ն սնող Dպ150 
կողմնատար-գազատարներից:
«Հայաստանի էլեկտրական ցանցեր» ՓԲԸ-ի տեղեկացմամբ «ԱՐԱԳԱԾ» ներդրումային ծրագրի իրականացման համար անհրաժեշտ 4.5 ՄՎտ հզորությունը հնարավոր է ապահովել «Արագած» կամ «Սպիտակ» 110 կՎ լարման օդային գծերից՝ կառուցելով մոտ 3.5 կմ երկարությամբ օդային գիծ:
Միևնույն ժամանակ, «Հայաստանի էլեկտրական ցանցեր» ՓԲԸ-ն հայտնել է իր առարկությունը՝ «ԱՐԱԳԱԾ» ներդրումային ծրագրի շրջանակներում «ՌԻԴ» ՍՊԸ-ին հողամասերն ուղղակի վաճառքի ձևով օտարելու հարցում, քանի որ նշված հողամասերով անցնում են ՀԷՑ-ի «Ծաղկաշեն», «Շենավան», «Ափնա» և «Արագած» 10 կՎ լարման օդային գծերը:
	









Ընդունվել է ի գիտություն։
Տարբերությունը պայմանավորված է դեպի ամբարձիչ տանող հատվածով, որը 5-րդ գլխում ներառված չէ։ Իսկ ծրագծերը կներկայացվեն կոնկրետ ճանապարհի կառուցման նախագծում։






Ընդունվել է ի գիտություն։
Ծրագրում նշված է ճանապարհների անհրաժեշտությունը այլ ոչ թե նորերի կառուցում, և հետագայում կարող է դիտարկվել նաև վերակառուցման տարբերակը։



Չի ընդունվել։
Պահանջվող տեղեկատվությունը ճանապարհների կառուցման փուլում կտրամադրվի։






















Ընդունվել է ի գիտություն։ 












Ընդունվել է մասնակի։
Նախագծով նախատեսվել է, որ պայմանագրով կսահմանվի, որ այդ ենթակառուցվածքների տեղափոխման անհրաժեշտության դեպքում ընկերությունը կիրականացնի իր հաշվին։






